
SØKNAD OM OMLEGGING AV VEGEN TIL SETRA – STEINAR AASGAARD
Saksdokument:

E-post frå Statskog av 02.02.22 med vedlegg. 
Saksutgreiing:

Steinar Aasgaard har søkt om omlegging av setervegen til Pina. Han skriv m.a. i søknaden:
Eg er avhengig av å kunne kjøre dyretransport til setra vår og haust. Det er samlingstrå med anordning for lasting av sau ved seterfjøset. Det er ca. 30 daa fulldyrka og overflatedyrka jord på setra. Pga. stigningsforholda på vegen aust for seterkvea, er det nesten umogleg å kjøre vegen opp med større kjøretøy. Den eksisterande setervegen er på dei siste 220 metrane aust for seterkvea svært bratt. Det er vanskeleg å oppretthalde kjørbar tilstand på vegen da denne fungerer som ei grøft for regn- og smeltevatn. Det er ikkje moglegheit for å etablere veggrøfter på sidene. Utbetring med oppgrusing av vegen har vore prøvd fleire gonger. Veggrusen blir vaska vekk ved første regnfall. Med bakgrunn i dette søkjer eg om å leggja om delar av vegen i.h.t. vedlagt skisse. Denne vil gje ei betre linjeframføring med akseptable stigningsforhold. Teikninga er utforma med grunnlag i høgdekoter på kart. Eksakt vegtrase vil bli gått opp og stikka om eg får godkjent søknaden. 
Kart med forslag til trase (to alternativ fyrste delen) er saman med søknaden kopiert opp og vedlagt saka. 
Vurdering:

Behovet og grunngjevinga for omlegging av delar av setervegen ser greitt og forståeleg ut. Bygging av ny veg vil sjølvsagt vera eit arealinngrep. Men når vedlikehald av eksisterande veg ikkje hjelp, og det er behov for transport med større køyretøy til setra, så blir nok bygging av ny vegstubb beste løysinga.
Innstilling til vedtak:

Fjellstyret har ingen merknader til at Steinar Aasgaard får løyve til å leggje om delar av setervegen til Pina slik det vert søkt om. Dette med bakgrunn i behovet og at vedlikehald av eksisterande veg er vanskeleg. Fjellstyret tykkjer at endeleg trase for ny vegstubb må bli bestemt på ei synfaring til våren. 
Vedtak:

